
Oshenar Nigqgifori i Konstandinopojes

-

E mérkure, 2 gershor 2021 - Shenjtori i dités.

DITE KRESHME

KRISHTI U NGJALL!

Oshénar Niqgifori i Konstandinopojés. Hierodéshmor Erazmi né Ohér. Déshmor
Leandri.

- Oshénar Nigifori i Konstandinopojés -

Patriark i Konstandinopojés, lindi né vitin 758 kur mbreti i Konstandinopojés ishte
ikonoklasti Kopronim. Prindérit e tij, Theodhori dhe Evdhoqia, ishin fisniké té njohur,
sepse babai i tij ishte regjistrues dhe noter i dekreteve dhe i urdhrave té mbretit.
Pasi u zbulua se ai u falej (nderonte) ikonave té shenjta, e torturuan, e rrahén dhe
e internuan né gytetin Milasa.

Pasi u kthye nga internimi, vazhdoi té mos i bindej urdhéresave té paligjshme e té
padrejta té mbretit. Pér heré té dyté u internua né Nikea ku vdiq pas 6 vjet
internimi. Djali i Theodhorit, Nigifori, lindi dhe u rrit brenda njé fryme orthodhokse.
Qé né moshé té vogél filloi té mésojé Shkrimet e Shenjta dhe u bé sekretar i oborrit
mbretéror. Mé pas, duke i konsideruar gjérat e botés si té kota dhe pa vleré, u
largua nga Konstandinopoja dhe shkoi né Propondidha. Atje, duke gené vetém me
Perénding, lutej dhe ushtrohej né jetén e tij shpirtérore.

Megenése Patriarku i Konstandinopojés, Tarasi i Madh, vdiq, mbreti i atehershém iu
lut dhe e bindi shén Nigiforin té béhet patriark i Konstandinopojés té Dielén e
Pashkés té vitit 806. Pér 9 vjet me radhé shén Niqifori e udhéhoqi grigjén e tij si njé



bari i miré. Por, pas vdekjes sé& mbretit, fronin e trashégoi i biri i tij Stavragi, i cili
mbretéroi vetém dy muaj. Mbretéria kalon njé gjendje té pagéndrueshme. Pas tij
vijojné edhe dy mbretéri té tjera, e Mihail Kuropalatit dhe e Leonit V, i cili e mori me
dhuné fronin dhe né vitin 813 u bé mbret i Konstandinopojés.

Ky ishte dhe nxitési i luftés kundér ikonave té shenjta dhe i besimit. Eshté e
pamundur gé té dalé dikush dhe té pérshkruajé fjalét dhe argumentet gé shén
Nigifori i tha mbretit pér nderimin e ikonave té shenjta. | zeméruar, mbreti e
shpronésoi shenjtin, e internoi dhe e burgosi, duke urdhéruar gé té mos
komunikojé me asnjé. Késhtu jetoi ky Iuftétar i guximshém i besimit, duke pésuar
dhe duke vajtuar né internim pér 13 vjet me radhé.

Né moshén 70-vjecare, i munduar nga vuajtjet shumévjecare, ai dorézoi shpirtin e
tij té shenjté né duart e Peréndisé.

- Hieromartiri Erazmi i Ohrit -

Shén Erazmi bénte njé jeté asketike né epokén e Dioklecianit. Ai arriti né njé
shkallé té larté shpirtérore sagé u denjésua pér Hirin hyjnor. Ushgehej nga korbat,
si profeti llia (20 korrik). Rrezatimi i Hirit e béri té zgjidhej episkop, pa déshirén e tij.
Nuk kaloi shumé dhe, i nxitur nga frymézimi hyjnor, pérgafoi jetén hierapostolike
dhe shkoi né krahina té ndryshme pér té shpallur Ungjillin, si me fjalé ashtu edhe
me ané té fuqisé sé mrekullive. Kur mbérriti né Ohér, ai ngjalli njé fémijé dhe atin,
té cilét u béné té krishteré. Rrézoi pértoké idhujt dhe, né vetém shtaté dité, arriti té
kthente ne besim mbaré popullin.

Maksimiani, né kété kohég, ishte duke kaluar pér né Hermopolis dhe i raportuan se
njé i krishteré ge kishte mbérritur nga Antiokia, kishte pérmbysur idhujt dhe kishte
kthyer né Krishterim njé numér té madh njerézish.

Erazmin e sollén para perandorit, e rrahén dhe e morén né pyetje. Kur shenjtori i
pyeti se cilin peréndi kérkonin gé t’i falej, Maksimiani e coi né tempullin e Zeusit
dhe i tregoi njé statujé té madhe prej bronzi. Sapo Erazmi i hodhi statujés njé
véshtrim kércénues, ajo u thérrmua dhe prej saj doli njé dragua i frikshém. Té
tmerruar, njé numér i madh paganésh - thuhet se ishin 20.000 - u kthyen né
besim. Ushtarét i vrané té gjithé, pa méshiré.

Shenjtorit i veshén njé kémishé bronzi té& nxehur né zjarr, pér ta torturuar, por hiri i
Peréndisé e ndihmoi ta duronte sikur té ishte njé rrobé e freskét dhe e lehté. Né
vazhdim, kryeengjélli Mihail e c¢liroi nga burgu dhe e coi né Formi té Kampanjas, ku
shpalli Lajmin e Miré me té njéjtat rezultate.

Kur erdhi koha pér ta 1éné kété boté, shén Erazmi u kthye drej Lindjes dhe e luti tri
heré Zotin gé t'u falte ndjesén e mékateve té gjithé atyre gé, né té ardhmen, do té
kremtonin kujtimin e tij. Pastaj njé kuroré e shkélqgyeshme zbriti prej giellit dhe njé
kor i madh shenjtorésh erdhi dhe qéndroi para tij pér ta cuar né oborrin qgiellor.



Kisha Orthodhokse Autogefale e Shqipérisé



https://www.facebook.com/koash1991/posts/1870456289796047

